
புதுக்கோட்டை  மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 31° செல்சியஸ் ஆகவும், குறைந்தபட்ச வெப்பநிலை 20°-22° செல்சியஸ் ஆகவும் பதிவானது. 
	கடந்தவார வானிலை

குறுஞ்செய்தி :
மாவட்டத்தின் ஒரு சில இடங்களில் பிப்ரவரி 1, 2, 3 மற்றும் 5 தேதி மிதமான மழைக்கு வாய்ப்புள்ளது. அதிகபட்ச வெப்பநிலையானது 31° செல்சியஸ் ஆகவும், குறைந்தபட்ச  வெப்பநிலையானது 22° செல்சியஸ் ஆகவும் பதிவாகலாம். வானம் பொதுவாக மேகமூட்டத்துடன் காணப்படும். மணிக்கு 10 முதல் 12 கி.மீ வேகத்தில், கிழக்கு, வடகிழக்கு மற்றும் தென்கிழக்கு திசைகளிலிருந்து காற்று வீசக்கூடும். 

பொது ஆலோசனை: 
அடுத்த சில நாட்களுக்கு மிதமான எதிர்பார்க்கப்படுவதால் விவசாயிகள் உரம் வைத்தல் மற்றும் மருந்து தெளிக்கும் வேலைகளை ஒத்தி வைக்கவும்.

மூடுபனி எச்சரிக்கை:
1 மற்றும் 2ம் தேதிகளில் அதிகாலை நேரங்களில் மூடுபனி நிலவ வாய்ப்புள்ளதால், தங்களது கால்நடைகளை சூரிய உதயத்திற்கு 2 மணி நேரத்திற்குப் பிறகு மட்டுமே மேய்ச்சலுக்கு அனுமதிக்கவும். 
இரவு மற்றும் அதிகாலை நேரத்தில் சில இடங்களில் கூடுதல் பனி பெய்யும் என எதிர்பார்க்கபடுவதால் ஆடு, மாடு, மற்றும் கன்றுகளை அதிகாலை வேளையில் மேய்ச்சலுக்கு அனுப்பக்கூடாது. கொட்டகையை சுற்றி  சாக்கு பைகளை கொண்டு மறைத்து கட்டவும் காலையில் 8 மணிக்கு மேல் மேய்ச்சலுக்கு அனுப்புவதன் மூலம் நோய்தொற்றுகளில் இருந்து கால்நடைகளை பாதுகாக்கலாம். 
இடி மின்னல் எச்சரிக்கை: 
மாவட்டத்தின்  ஓரிரு இடங்களில் பிப்ரவரி 1 தேதி இடி மின்னல் எதிர்பார்க்கப்படுவதால் கால்நடைகளை மின்கம்பம் மற்றும் மரத்தடியில் கட்டுவதை தவிர்;த்து பாதுகாப்பாக கொட்டகைகளில் கட்டி வைக்கவும். 
இடி மின்னலில் இருந்து தங்கள் கால்நடைகளை பாதுகாக்கும் பொருட்டு கழுத்தில் கட்டியுள்ள உலோக மணிகளை  அகற்றிவிடவும்.
எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : மக்காசோளம், உளுந்து, கால்நடை.
மக்காசோளம்: 
மக்காச்சோளப் பயிரில் படைப்புழுவின் தாக்குதல் ஏற்பட வாய்ப்பு உள்ளது. இதன் புழுக்கள் இலையுறைக்கும், தண்டிற்கும் இடையே குடைந்து சென்று நடுக்குருத்தை தாக்குகிறது. இதனால் நடுக்குருத்து அழுகி விடும்.

இதனைக்கட்டுப்படுத்த ஒரு ஏக்கருக்கு 5 என்ற எண்ணிக்கையில் இனக்கவர்ச்சிப் பொறி வைக்க வேண்டும். 
மேலும்ஒரு ஏக்கருக்கு 10 என்ற எண்ணிக்கையில் பறவை தாங்கிகளை அமைக்க வேண்டும். 

மேலும்10 லிட்டர் தண்ணீருக்கு 70கிராம் அல்லது 70மில்லி  என்ற அளவில் மெட்டாரைசியம் அல்லது பெவேரியா பேசியானா இவற்றில் ஏதேனும் ஒன்றுடன் 50கிராம் நாட்டு சர்க்கரை சேர்த்து அதனுடன் 10மில்லி ஒட்டுபசை கலந்து குருத்துப்பகுதி நன்குநனையும்படி தெளிக்கவும். 

ரசாயண முறையில் இதனைக்கட்டுப்படுத்த நடவு செய்ததிலிருந்து 12வதுநாள், 10 லிட்டர் தண்ணீருக்கு 10கிராம் இமாமெக்டின் பென்சோயேட் மற்றும் 25மிலி பெர்மெத்ரின்  உடன்  ஒட்டும் பசை கலந்து பயிர்களின் குருத்துப்பகுதி நன்கு நனையும்படி  மழை இல்லாத நாட்களில் தெளிக்கவும்.
உளுந்து: 
உளுந்து மற்றும் பாசிப் பயறு பயிரில் பச்சைக் காய்த்துளைப்பான் தாக்குதல் தென்படுகின்றது. இவ்வகைப் புழுக்களின் தாக்குதலால் ஆரம்ப நிலைகளில் பயிர்களின் இலைகள் உதிரும், காயின் உள்ளே புழுக்கள் தலையை மட்டும் உள்ளே விட்டு, உடலை வெளிப் பக்கம் வைத்திருக்கும். காயைச் சுற்றி வட்ட வடிவ துளைகள் இருக்கும்.

ஒரு எக்டருக்கு 12 என்ற எண்ணிக்கையில் இனக்கவர்ச்சிப்பொறி வைத்து பூச்சி நடமாட்டத்தைக் கட்டுப்படுத்தலாம். 
ஒரு எக்டருக்கு 50 என்ற எண்ணிக்கையில் பறவைத் தாங்கிகளை அமைக்கலாம்;. 
வளர்ந்த புழுக்களை சேகரித்து அழிக்க வேண்டும். 
மேலும் இப்புழுக்களைக் கட்டுப்படுத்த ஒரு எக்டருக்கு 625 லிட்டர் தண்ணீரில் 750 மில்லி டிரைஅசோபாஸ் கலந்து தெளிக்கவும் அல்லது 1¼லி பாசலோன் 35 இ.சி என்ற பூச்சிக் கொல்லி மருந்தினை தெளிக்கலாம். 

பின் 31 லிட்டர் வேப்பங்கொட்டைச்சாறு கரைசலை இரண்டு முறை தெளிக்கவும்.
மருந்து தெளிக்கும் வேலைகளை, மழை இல்லாத நாட்களில் மட்டுமே மேற்கொள்ள வேண்டும்.

கால்நடை:

இரவு மற்றும் அதிகாலை நேரங்களில் தற்போது நிலவிவரும் அதிக பனி காரணமாக தங்களது கால்நடைகளை குந்து நோய் தாக்க வாய்ப்பு உள்ளது. 
இதனை தவிர்க்க பனிகாலங்களில் தங்களது கால்நடைகளை வெட்டவெளியில் பனியில் கட்டாமல்  பாதுகாப்பாக கொட்டகைகளில் கட்டி வைக்கவும். மாட்டுக் கொட்டகைகளின் பக்கவாட்டில் சணல் சாக்குகளை கட்டி வைக்கவும்.
